
Hierdie lewe maak nie sin (28-05-2017) 
 

Ons almal kom van tyd-tot-tyd by ‘n begrafnis.  

‘n Begrafnis is altyd iets wat jou na realiteit toe ruk, want jy gaan maar net met jou lewe aan 
en elke dag rol maar net die volgende dag in en jy stry ‘n stryd om aan die lewe te bly en kos 
op die tafel te hou en die bankbestuurder van die deur af te hou en dan gebeur daar dinge 
soos ‘n begrafnis, wat vir jou sê “stop net ‘n bietjie en dink net ‘n bietjie waaroor gaan die 
lewe”.  

Dan maak hierdie lewe nie vir jou sin nie en kom die vraag by jou op “Waaroor gaan die 
lewe?” 

Filippense 1:21  Want vir my is die lewe Christus en die sterwe wins. 22  Maar as ek in die vlees moet 
lewe, dan beteken dit vir my vrugbare arbeid; en wat ek sal kies, weet ek nie. 23  Want ek word van 
weerskante gedring: ek het verlange om heen te gaan en met Christus te wees, want dit is verreweg 
die beste;  

Prediker 1:2  Alles tevergeefs, sê die Prediker, alles tevergeefs, dit is alles tevergeefs! 3  Watter 
voordeel het die mens van al sy moeite waarmee hy hom vermoei onder die son? 4  Die een geslag 
gaan, en die ander geslag kom, en die aarde bly vir ewig staan. 5  En die son gaan op, en die son gaan 
onder, en hy hyg na die plek waar hy opgaan. 6  Die wind gaan na die suide en slaan om na die noorde, 
gaan altyddeur rond, en die wind keer na sy kringloop terug.  

Prediker 1:14  Ek het al die werke gesien wat onder die son gedoen word, en kyk, dit was alles 
tevergeefs en ‘n gejaag na wind.  

Prediker 2:1  Ek het in my hart gesê: Nou ja, ek sal jou met vreugde op die proef stel; geniet dan die 
goeie! Maar kyk, ook dit was tevergeefs. 2  Van die lag het ek gesê: Dit is onsinnig! en van die vreugde: 
Wat verskaf dit? 3  Ek het in my hart daaroor nagedink om my liggaam met wyn te verkwik—terwyl 
my hart my met wysheid sou lei—en om aan die dwaasheid vas te hou totdat ek sou sien wat goed is 
vir die mensekinders, wat hulle moet doen onder die hemel gedurende die getal van hulle 
lewensdae. 4  Ek het groot werke onderneem: ek het vir my huise gebou, ek het vir my wingerde 
geplant. 5  Ek het vir my tuine en parke aangelê en daar allerhande vrugtebome in geplant. 6  Ek het 
vir my damme gemaak om daaruit ‘n bos met jong bome te besproei. 7  Ek het slawe en slavinne 
gekoop en ook dié verkry wat in my huis gebore is; ek het ook ‘n groot besitting van beeste en 
kleinvee gehad, meer as almal wat voor my in Jerusalem gewees het. 8  Ek het vir my ook silwer en 
goud versamel, en ‘n eiendom van konings en provinsies; ek het vir my sangers en sangeresse verskaf 
en die genoeëns van die mensekinders: lieflinge in menigte. 9  En ek het groot en altyd groter geword 
bo almal wat voor my in Jerusalem gewees het; ook het my wysheid by my gebly. 10  En alles wat my 
oë begeer het, het ek hulle nie ontsê nie; my hart het ek van geen enkele vreugde teruggehou nie, 
want my hart het hom verheug vanweë al my moeitevolle arbeid, en dit was my deel van al my 
moeitevolle arbeid. 11  Toe het ek gekyk na al my werke wat my hande tot stand gebring het, en al die 
moeitevolle arbeid wat ek verrig het—en kyk, dit was alles tevergeefs en ‘n gejaag na wind, en daar 
was geen voordeel onder die son nie. 12  Daarna het ek my begewe om wysheid en onverstandigheid 
en dwaasheid in oënskou te neem, want wat sal die mens kan doen wat ná die koning kom? Wat 
lankal gedoen is! 13  Wel het ek gesien dat die wysheid die voorkeur het bo die dwaasheid soos die lig 
die voorkeur het bo die duisternis: 14  die wyse het sy oë in sy hoof, maar die dwaas wandel in die 



duisternis. Maar ek het óók ingesien dat een en dieselfde lot hulle almal tref. 15  Daarom het ek in my 
hart gesê: Dieselfde wat die dwaas tref, sal my ook tref; waarvoor was ek dan so buitengewoon wys? 
En ek het in my hart gespreek dat dit ook tevergeefs is.  

Psalm 90:9  Want al ons dae gaan verby deur u grimmigheid, ons bring ons jare deur soos ‘n 
gedagte. 10  Die dae van ons jare—daarin is sewentig jaar, of as ons baie sterk is, tagtig jaar; en die 
uitnemendste daarvan is moeite en verdriet; want gou gaan dit verby, en ons vlieg daarheen. 11  Wie 
ken die sterkte van u toorn en u grimmigheid, ooreenkomstig die vrees wat aan U verskuldig is?  

Génesis 3:17  En aan die mens het Hy gesê: Omdat jy geluister het na die stem van jou vrou en van die 
boom geëet het waarvan Ek jou beveel het om nie te eet nie—vervloek is die aarde om jou ontwil; 
met moeite sal jy daarvan eet al die dae van jou lewe. 18  Ook sal dit vir jou dorings en distels 
voortbring; en jy sal die plante van die veld eet. 19  In die sweet van jou aangesig sal jy brood eet 
totdat jy terugkeer na die aarde, want daaruit is jy geneem. Want stof is jy, en tot stof sal jy 
terugkeer.  

1 Johannes 5:18  Ons weet dat elkeen wat uit God gebore is, nie sondig nie; maar hy wat uit God 
gebore is, bewaar homself, en die Bose het geen vat op hom nie.  

Openbaring 12:12  Daarom, wees verheug, o hemele en die wat daarin woon; wee die bewoners van die 
aarde en die see, want die duiwel het na julle neergedaal met groot woede, omdat hy weet dat hy min 
tyd het.  

Openbaring 2:10  Vrees vir niks wat jy sal ly nie. Kyk, die duiwel gaan sommige van julle in die 
gevangenis werp, sodat julle op die proef gestel kan word; en julle sal tien dae lank verdrukking hê. 
Wees getrou tot die dood toe, en Ek sal jou die kroon van die lewe gee.  

Openbaring 21:1  En ek het ‘n nuwe hemel en ‘n nuwe aarde gesien, want die eerste hemel en die 
eerste aarde het verbygegaan; en die see was daar nie meer nie.  

Openbaring 21:3  En ek het ‘n groot stem uit die hemel hoor sê: Kyk, die tabernakel van God is by die 
mense, en Hy sal by hulle woon, en hulle sal sy volk wees; en God self sal by hulle wees as hulle 
God. 4  En God sal al die trane van hulle oë afvee, en daar sal geen dood meer wees nie; ook droefheid 
en geween en moeite sal daar nie meer wees nie, want die eerste dinge het verbygegaan. 5  En Hy wat 
op die troon sit, het gesê: Kyk, Ek maak alles nuut. En Hy het aan my gesê: Skryf, want hierdie woorde 
is waaragtig en betroubaar. 6  En Hy het vir my gesê: Dit is verby! Ek is die Alfa en die Oméga, die 
begin en die einde. Aan die dorstige sal Ek gee uit die fontein van die water van die lewe, verniet. 7  Hy 
wat oorwin, sal alles beërwe; en Ek sal vir hom ‘n God wees, en hy sal vir My ‘n seun wees.  

Matthéüs 6:19  Moenie vir julle skatte bymekaarmaak op die aarde, waar mot en roes verniel en waar 
diewe inbreek en steel nie; 20  maar maak vir julle skatte bymekaar in die hemel, waar geen mot of 
roes verniel nie en waar diewe nie inbreek en steel nie;  

Matthéüs 6:24  Niemand kan twee here dien nie; want òf hy sal die een haat en die ander liefhê, òf hy 
sal die een aanhang en die ander verag. Julle kan nie God én Mammon dien nie!  

Hebreërs 11:24  Deur die geloof het Moses, toe hy grootgeword het, geweier om die seun van Farao se 
dogter genoem te word, 25  omdat hy verkies het om liewer sleg behandel te word saam met die volk 
van God as om ‘n tyd lank die genot van die sonde te hê, 26  en die smaad van Christus groter rykdom 
geag het as die skatte van Egipte, want hy het uitgesien na die beloning.  

 



1 Petrus 1:3  Geseënd is die God en Vader van onse Here Jesus Christus wat na sy grote barmhartigheid 
ons die wedergeboorte geskenk het tot ‘n lewende hoop deur die opstanding van Jesus Christus uit 
die dode, 4  sodat ons ‘n onverganklike en onbesmette en onverwelklike erfenis kan verkry, wat in die 
hemele bewaar is vir ons  

1 Petrus 1:6  Daarin verheug julle jul, al word julle nou—as dit nodig is—’n kort tydjie bedroef onder 
allerhande beproewinge, 7  sodat die beproefdheid van julle geloof, wat baie kosbaarder is as goud 
wat vergaan maar deur vuur gelouter word, bevind mag word tot lof en eer en heerlikheid by die 
openbaring van Jesus Christus;  

1 Petrus 1:9  en die einddoel van julle geloof, die saligheid van julle siele, verkry.  

1 Petrus 1:17  En as julle Hom as Vader aanroep wat sonder aanneming van die persoon oordeel volgens 
elkeen se werk, wandel dan in vrees gedurende die tyd van julle vreemdelingskap;  

Hebreërs 11:13  In die geloof het hulle almal gesterwe sonder om die beloftes te verkry, maar hulle het 
dit uit die verte gesien en geglo en begroet, en het bely dat hulle vreemdelinge en bywoners op aarde 
was. 14  Want die wat sulke dinge sê, verklaar dat hulle ‘n vaderland soek. 15  En as hulle bly dink het 
aan dié vaderland waaruit hulle weggetrek het, sou hulle geleentheid gehad het om terug te 
keer. 16  Maar nou verlang hulle na ‘n beter een, dit is ‘n hemelse. Daarom skaam God Hom nie vir 
hulle om hulle God genoem te word nie, want Hy het vir hulle ‘n stad berei.  

2 Korinthiërs 4:16  Daarom gee ons nie moed op nie, maar al vergaan ons uiterlike mens ook, nogtans 
word die innerlike mens dag ná dag vernuwe.17  Want ons ligte verdrukking wat vir ‘n oomblik is, 
bewerk vir ons ‘n alles oortreffende ewige gewig van heerlikheid; 18  omdat ons nie let op die sigbare 
dinge nie, maar op die onsigbare; want die sigbare dinge is tydelik, maar die onsigbare ewig.  

1 Korinthiërs 1:18  Want die woord van die kruis is wel dwaasheid vir die wat verlore gaan, maar vir ons 
wat gered word, is dit die krag van God;  

Jesaja 45:22  Wend julle tot My en laat julle red, alle eindes van die aarde! Want Ek is God, en daar is 
geen ander nie. 23  Ek sweer by Myself; geregtigheid gaan uit my mond, ‘n woord wat nie herroep 
word nie: dat voor My elke knie sal neerbuig, by My elke tong sal sweer.  

Filippense 1:21  Want vir my is die lewe Christus en die sterwe wins.  

Hebreërs 12:1  Daarom dan, terwyl ons so ‘n groot wolk van getuies rondom ons het, laat ons ook elke 
las aflê en die sonde wat ons so maklik omring, en met volharding die wedloop loop wat voor ons 
lê, 2  die oog gevestig op Jesus, die Leidsman en Voleinder van die geloof, wat vir die vreugde wat 
Hom voorgehou is, die kruis verdra het, die skande verag het en aan die regterkant van die troon van 
God gaan sit het.  

 

DAAR STAAN ÓÓK GESKRYWE 

